
U  cilju transparentne implementacije Projekta hitnog oporavka od poplava u Bosni i Hercegovini, a u skladu sa Zaključkom Vlade Federacije Bosne i Hercegovine, V.broj: 1398/2014 Federalno ministarstvo raseljenih osoba i izbjeglica objavljuje 
J A V N I   O G L A S    
za dodjelu pomoći licima čija su poljoprivredna dobra uništena usljed elementarnih nepogoda tokom 2014.godine
na području općina  Federacije Bosne i Hercegovine: Domaljevac-Šamac, Doboj Istok, Doboj Jug, Kladanj, Maglaj, Odžak, Olovo, Orašje, Sanski Most, Sapna, Teočak, Tuzla, Zavidovići, Zenica, Žepče i Živinice
i

povratnicima na području općina  Republike Srpske: Bijeljina, Bratunac, Čelinac, Derventa, Doboj, Kostajnica, Kozarska Dubica, Lopare, Milići, Modriča, Prijedor, Šamac/Bosanski Šamac, Srebrenica i Vukosavlje

1. Cilj javnog oglasa
Cilj Javnog oglasa je implementacija Projekta hitnog oporavka od poplava u Bosni i Hercegovini, koji finansira Federacija BiH iz kreditnih sredstava Svjetske Banke, u dijelu koji se odnosi na ekonomski oporavak Bosne i Hercegovine, a kroz dodjelu određenih roba fizičkim i pravnim lica čija su poljoprivredna dobra uništena usljed elementarnih nepogoda 2014.godine. 
Pomoć će se realizirati isključivo kroz dodjelu slijedećih roba: 
1. Poljoprivredna mehanizacija i priključci: traktori, motokultivatori, kosačice, kopačice i priključci;
2. Plastenici od 100, 200 i 300 m²;
3. Građevinski materijal za obnovu i izgradnju stajskih i drugih pomoćnih objekata;
4. Sadnice jagodičastog voća: jagoda, malina, borovnica i aronija.

Prijave se mogu odnositi samo na one robe koje su aplikanti već posjedovali i koje su uništene usljed elementarnih nepogoda tokom 2014.godine.

2. Pravo učešća
Prijavu na Javni oglas mogu  podnijeti:
· Fizička lica čija su poljoprivredna dobra uništena usljed elementarnih nepogoda 2014.godine sa prebivalištem u navedenim općinama FBiH ili povratnici u RS;
· Pravna lica (poljoprivredne zadruge ili preduzeća čija je djelatnost vezana za poljoprivredu)  čija su poljoprivredna dobra uništena usljed elementarnih nepogoda 2014.godine, a koja su u većinskom vlasništvu državljana Bosne i Hercegovine, odnosno povratnika u RS, sa registracijom u navedenim općinama BiH.
   
3.  Opći i posebni kriteriji za fizička lica
A) Dokazi iz općih kriterija za fizička lica
Prijava treba obavezno da sadrži slijedeće dokumente: 
1. Čitko popunjenu i potpisanu prijavu na Javni oglas, na obrascu koji je dostupan na web stranici Ministarstva www.fmroi.gov.ba ili se može preuzeti lično u prostorijama Ministarstva na adresi Terezije 56. Sarajevo, kao i nadležnim općinskim službama; 

2. Kopija lične karte podnosica prijave; 

3. Uvjerenje/potvrdu o ostvarenom povratku sa naznakom godine povratka (izdato od strane nadležnog općinskog organa ili Ministarstva za izbjeglice i raseljena lica Republike Srpske – obavezno samo za prijave iz RS-a);
4. Ovjerena kopija Zapisnika općinske komisije za procjenu štete i Obrasca Š-03 Šteta na ostalim materijalnim dobrima, za prijave iz FBH / Zapisnik o procjeni štete od poplava na poljoprivrednom gazdinstvu sa ovjerenom ličnom izjavom podnosioca za prijave iz Republike Srpske;
5. Dokazi o vlasništvu nad uništenim dobrima - posjedovni list/ZK izvadak, kopija saobraćajne dozvole, kupoprodajni ili donatorski ugovori i drugi dokazi kojim se dokazuje vlasništvo nad robom koja je predmet prijave; 
6. Izjava podnosioca da nije koristio pomoć drugih institucija za robe koje su predmet prijave na ovaj javni oglas, ovjerena kod općinske službe za ovjeru potpisa. 
B) Dokazi iz posebnih kriterija za fizička lica
Dokazi iz posebnih kriterija nisu obavezni ali će se na osnovu istih izvršiti rangiranje prijava: 
· kućna lista (ne starija od 6 mjeseci sa kopijama ličnih karata svih punoljetnih članova porodičnog domaćinstva, dokazima o pohađanju nastave za djecu školskog uzrasta); 
· dokazi o pripadnosti ranjivim kategorijama (šehidske porodice odnosno porodice poginulog borca, RVI, porodica nestalih, bivši logoraši, civilne žrtve rata, samohrane majke, osobe sa invaliditetom, korisnici stalne socijalne pomoći i sl.);
· dokazi o radnom ili drugom statusu podnosioca prijava i članova domaćinstva (potvrda o zaposlenosti/nezaposlenosti ne starija od šest mjeseci);

· dokaz da je registrovana djelatnost ili poljoprivredno gazdinstvo;
· Kooperantski i drugi ugovori o otkupu poljoprivrednih roba;

· Uvjerenje/potvrdu o ostvarenom povratku sa naznakom godine povratka (izdato od nadležnog općinskog organa) ili potvrdu/uvjerenje o statusu raseljene osobe, (samo za prijave iz FBiH); 
· Dokaz o visini ukupno procjenjene štete na poljoprivrednom dobru koja je utvrđena kao posljedica elementarne nepogode (ukoliko vrijednost procjenjene štete nije navedena u dokazima iz općih kriterija u tački 4., mogu se priložiti i drugi validni dokazi od ovlaštenih organa ili osiguravajućih kuća).
4.  Opći i posebni kriteriji za pravna lica

A) Dokazi iz općih kriterija za pravna lica
Prijava treba obavezno da sadrži slijedeće dokumente: 
1. Čitko popunjenu i potpisanu prijavu na Javni oglas, na obrascu koji je dostupan na web stranici Ministarstva www.fmroi.gov.ba ili se može preuzeti lično u prostorijama Ministarstva na adresi Terezije 56. Sarajevo, kao i nadležnim općinskim službama; 
2. Ovjerenu kopiju akta o registraciji i statuta (poljoprivredne zadruge) ;
3. Kopija lične karte/karata vlasnika/osnivača pravnog lica; 
4. Uvjerenja/potvrde o ostvarenom povratku vlasnika sa naznakom godine povratka (izdato od strane nadležnog općinskog organa ili Ministarstva za izbjeglice i raseljena lica Republike Srpske – obavezno samo za prijave iz RS-a);

5. Ovjerena kopija Zapisnika općinske komisije za procjenu štete i Obrasca Š-03 Šteta na ostalim materijalnim dobrima, za prijave iz FBH / Zapisnik o procjeni štete od poplava na poljoprivrednom gazdinstvu sa ovjerenom ličnom izjavom podnosioca za prijave iz Republike Srpske;

6. Dokazi o vlasništvu nad uništenim dobrima - posjedovni list/ZK izvadak, kopija saobraćajne dozvole, kupoprodajni ili donatorski ugovori i drugi dokazi kojim se dokazuje vlasništvo nad robom koja je predmet prijave; 

7. Lična izjava ovlaštene osobe da pravno lice nije koristilo pomoć drugih institucija za robe koje su predmet prijave na ovaj javni oglas (ovjerena u nadležnoj općinskoj službi ili kod notara). 

B) Dokazi iz posebnih kriterija za pravna lica

Dokazi iz posebnih kriterija nisu obavezni ali će se na osnovu istih izvršiti rangiranje prijava:
· Dokazi o broju uposlenih ili sezonskom upošljavanju radnika u periodu 2013.-2014. ;
· Bilans stanja i uspjeha za 2013.godinu;
· Dokaz o visini ukupno procjenjene štete na poljoprivrednom dobru koja je utvrđena od posljedica elementarnih nepogoda (ukoliko vrijednost procjenjene štete nije navedena u dokazima iz općih kriterija u tački 5., mogu se priložiti i drugi validni dokazi od ovlaštenih organa ili osiguravajućih kuća).
        5.  Način izbora korisnika 
Izbor projekata i korisnika pomoći po osnovu ovog Javnog oglasa će vršiti Komisija koju je imenovao federalni ministar raseljenih osoba i izbjeglica.

Komisija će razmatrati prijave u skladu sa Procedurama koje će donijeti Federalni ministar na prijedlog Komisije. 
Nakon donošenja preliminarnih rang listi Ministarstvo će iste dostaviti na provjeru općinama koje su obuhvaćene Javnim oglasom i Federalnom ministarstvu poljoprivrede, vodoprivrede i šumarstva.
Obrazac prijave je dostupan na web stranici Ministarstva www.fmroi.gov.ba, ili se može preuzeti lično u prostorijama Ministarstva na adresi Terezije 56. Sarajevo
Dostavljanje  aplikacija se  vrši preporučeno poštom ili lično, u zapečaćenoj koverti na adresu:

Federalno  ministarstvo raseljenih osoba i izbjeglica
Alipašina 41, 71000  Sarajevo

sa naznakom „Prijava na Javni oglas za programe pomoći  licima čija su poljoprivredna dobra uništena usljed elementarnih nepogoda tokom 2014.godine”
(Na poleđini koverte navesti ime i prezime podnosioca, tačnu adresu i kontakt telefon)
Javni oglas ostaje otvoren 20 dana od dana objavljivanja  
Nepotpune i neblagovremene prijave neće se uzimati u razmatranje.
Dodatne informacije mogu se dobiti na tel:  033/201-756  i  033/205-543
Preliminarne, a nakon provedenog žalbenog postupka i konačne rang liste po ovom Javnom oglasu će biti objavljene na web stranici Federalnog ministarstva raseljenih osoba i izbjeglica www.fmroi.gov.ba,  i oglasnim pločama u općinama obuhvaćenim Javnim oglasom, a obavijest o donošenju istih u dnevnim novinama u kojima je objavljen i ovaj Javni oglas.
                                                                                                                                   M I N I S T A R
                                                                                                                               mr. Adil Osmanović
Broj: 03-36-2- 422-   /14

Sarajevo,  25.12.2014.godine
